
DRAGI SUGRAĐANI, TREBATE 
ZNATI KAKO SE FINANSIRAJU 
USLUGE NA LOKALNOM NIVOU I 
NA KOJI NAČIN SE TROŠI VAŠ 
NOVAC.

ZAŠTO „BUDŽET
ZA GRAĐANE“

Dragi sugrađani,

Ovo je četvrta godina kako 
gradska uprava Zenica na čelu 
sa Gradonačelnikom izrađuje 
brošuru kao sažetak budžeta 
Grada, a sve s ciljem da bi ovaj 
najvažniji dokument približila 
svojim građanima.

Uvođenjem prakse izrade vo-
diča kroz budžet Grada svake 
godine, gradska uprava se opredijelila za otvoren, 
transparentan i odgovoran odnos prema svojim gra-
đanima. 

Pred vama je brošura koja na jednostavan način pri-
kazuje kako se tokom 2018. godine planira prikuplja-
ti i trošiti novac iz budžeta Grada Zenice.

„Budžet za građane“ ima za cilj da javnosti i građa-
nima omogući bolji uvid i razumijevanje načina na 
koji lokalna vlast planira, raspodjeljuje i troši njihova 
sredstva - iz budžeta Grada. Dugoročni cilj približa-
vanja budžetske terminologije i tehnike građanima 
je rad na jačanju povjerenja građana u lokalnu vlast, 
kao i uključivanje građana u procese donošenja od-
luka na gradskom nivou.

Polazeći od činjenice da je novac koji stiže u budžet 
Grada, novac poreskih obveznika, naša je obaveza da 
njime raspolažemo u najboljem interesu naše lokal-
ne zajednice. 

Dragi sugrađani, trebate znati kako se finansiraju 
usluge na lokalnom nivou i na koji način se troši vaš 
novac.

BUDŽET ZA GRAĐANE 2018

Prije izrade ove brošure željeli smo čuti mišljenje 
što većeg broja građana o sadržaju i načinu kreira-
nja ovog dokumenta kojeg donosi lokalna uprava, a 
to smo uradili putem elektronske ankete. 

Građanski vodič kroz budžet namijenjen je svima 
koji žele da budu obaviješteni o planovima lokalne 
samouprave za prikupljanje i trošenje novca i da 
prate realizaciju postavljenih ciljeva.

Nadam se da će ovaj dokument objasniti ključna pi-
tanja i tako budžet učiniti pristupačnijim i razumljivi-
jim, kao i poticajnim za aktivnije uključivanje građa-
na u budžetski proces. 

Cijenjeni sugrađani, očekujem da ćete se više i hra-
brije uključivati u odlučivanje o svim po vas i Grad 
važnim pitanjima. Jedno od njih je i pitanje budžeta, 
kako u fazi njegovog predlaganja, tako i u fazi praće-
nja izvršenja, a što na kraju treba rezultirati kvalitet-
nijim upravljanjem našom Zenicom.  

Gradonačelnik Zenice
Fuad Kasumović

GRAD ZENICA



5

BUDŽET
ZA GRAĐANE
Novac kojim raspolažu institucije vlasti na svim ni-
voima u svojim budžetima je novac građana. Priho-
di vlasti dolaze od građana kroz poreze (na prodaju 
roba i usluga, dohodak, plaće, imovinu, ...) i plaćanje 
raznih taksi i naknada. Čak i kada prihodi dolaze od 
kredita, građani su ti koji će ih morati otplatiti na kra-
ju. Institucije vlasti su odgovorne za sredstva u okvi-
ru budžeta, te odlučuju u ime građana o raspodjeli 
prikupljenih sredstava za različite namjene.

Budžet za građane je dokument koji sažima i pojaš-
njava osnovne informacije iz budžeta. To je izvještaj 
za građane, predstavljen u pristupačnom formatu, 
pisan jednostavnim jezikom koji oni mogu razumje-
ti. Kada razumiju budžet, mogu postavljati pitanja o 
tome šta radi vlast u njihovo ime.

BUDŽET ZA GRAĐANE 2018

BUDŽET – AKT KOJIM SE 
PREDVIĐAJU SVI PRIHODI I 
RASHODI U JEDNOJ BUDŽETSKOJ 
GODINI.

BUDŽET ZA GRAĐANE 
JE POJEDNOSTAVLJEN 
I ILUSTRATIVAN PRIKAZ 
ODREĐENIH DIJELOVA 
GRADSKOG BUDŽETA.

GRAD ZENICA

KONSULTACIJE 
SA GRAĐANIMA
Sadržaj ovog dokumenta pripremljen je uz učešće 
građana koji su se odazvali i odgovorili na pitanja iz 
ankete. U provedenoj anketi muškarci su učestvovali 
sa 69%, a žene sa 31%, dok 96% anketiranih pripa-
daju grupaciji starosne dobi od 19 do 65 godina.

Od ukupnog broja učesnika u elektronskoj anketi 
koji je referentan, 29% ispitanika se susrelo ranije 
sa brošurom BzaG Grada Zenica 2015, 2016 i 2017.

Njih 87 % smatra da BzaG doprinosi boljem razumi-
jevanju glavnog dokumenta Grada - Budžeta.

Na pitanje kojoj ciljnoj grupi prvenstveno treba da se 
obrati BzaG, najveći procenat je pripao omladini i ne-
zaposlenim, pa onda poljoprivrednicima, osobama u 
trećoj životnoj dobi i ostalim.

Kad su u pitanju informacije koje treba da sadrži 
brošura, građani su se opredijelili prvenstveno za 
prikaz prioritetnih projekata, pa za prihode i rasho-
de, te zajmove.

Na pitanje iz kojih sektora treba prioritetno prika-
zati podatke, najveći procenat odgovora se odnosi 
na oblast komunalne zajedničke potrošnje (lokalna 
infrastruktura - putevi, ulice, signalizacija, te javna 
rasvjeta, odvoz smeća i dr.), dok se značajna pažnja 
treba posvetiti i socijalnoj zaštiti, plaćama i troškovi-
ma gradske administracije i poljoprivredi.

U pogledu načina i metoda medijskog predstavljanja 
ove brošure građani su dali prioritet web stranici 
Grada, televiziji i društvenim mrežama.

BUDŽET ZA GRAĐANE 2018

NADLEŽNOSTI
GRADA

PROVOĐENJE POLITIKE UREĐENJA PROSTORA I 
ZAŠTITE OKOLINE
PROVOĐENJE STAMBENE POLITIKE I STAMBENE 
IZGRADNJE
KORIŠTENJE I UPRAVLJANJE GRAĐEVINSKIM 
ZEMLJIŠTEM

UPRAVLJANJE I RASPOLAGANJE IMOVINOM GRADA

DONOSI PROSTORNI PLAN I PROVEDBENE PLANOVE

VRŠI POSLOVE PREMJERA I KATASTRA ZEMLJIŠTA

ORGANIZIRA EFIKASNU GRADSKU UPRAVU 

VOĐENJE MATIČNIH KNJIGA, EVIDENCIJA O LIČNIM 
STANJIMA GRAĐANA I BIRAČKIM SPISKOVIMA

OSNIVA MJESNE ZAJEDNICE

VODI BRIGU I VRŠI ZAŠTITU ŽIVOTINJA

OMOGUĆAVA ZAŠTITU POTROŠAČA

ZAŠTITA I SPAŠAVANJE LJUDI I IMOVINE OD 
PRIRODNIH I DRUGIH NESREĆA
UPRAVLJANJE I FINANSIRANJE JAVNIH USTANOVA 
PREDŠKOLSKOG OBRAZOVANJA, OBJEKATA U 
OBLASTI KULTURE I SPORTA PREMA POTREBAMA 
STANOVNIŠTVA
OSIGURANJE USLOVA ZA RAD LOKALNIH RADIO I TV 
STANICA
POTICANJE EKONOMSKOG RAZVOJA 
(POLJOPRIVREDE, PODUZETNIŠTVA I DR.)

VODOSNABDIJEVANJE I OTPADNE VODE

PRIKUPLJANJE I ODVOZ ČVRSTOG 
OTPADA

ODRŽAVANJE JAVNE ČISTOĆE

ODRŽAVANJE GROBLJA

LOKALNI PUTEVI I MOSTOVI

ULIČNA – JAVNA RASVJETA

JAVNA PARKIRALIŠTA

PARKOVI, ZELENE POVRŠINE

LOKALNI JAVNI PREVOZ

Grad obezbjeđuje komunalne djelatnosti i upravlja-
nje objektima lokalne infrastrukture, kako slijedi:

BUDŽET ZA GRAĐANE 2018

KO FINANSIRA POJEDINE
NADLEŽNOSTI?
Grad Zenica, kao jedinica lokalne samouprave u Fe-
deraciji BiH, obavlja poslove iz samostalne nadlež-
nosti i poslove koji su mu preneseni posebnim zako-
nima. Stoga je veoma bitno pojasniti koje nadležno-
sti i poslove finansira Grad i u kojoj mjeri.

GRAD ZENICA

DR
ŽA

VA
KANTON

GRAD ZENICA

FEDERACIJA

FINANSIRANJE

OBRAZOVANJE

OPĆA UPRAVA (MATIČNI URED, REG.
BIRAČA, JAVNA UPRAVA, CIVILNA
ZAŠTITA ...)

ZDRAVSTVENA ZAŠTITA

SOCIJALNA ZAŠTITA

KULTURA

URBANIZAM, PROSTORNO UREĐENJE,
STAMBENA POLITIKA

KOMUNALNE I DRUGE JAVNE USLUŽNE
DJELATNOSTI

ZAŠTITA OKOLINE

SAOBRAĆAJ – TRANSPORT

PRIVREDA (POLJOPRIVREDA, 
TRGOVINA, ZANATSTVO, ŠUMARSTVO, 
UGOSTITELJSTVO ...)

Finansiranje nadležnosti (zakonska obaveza i dobro-
voljno finansiranje, u skladu sa opredjeljenjem lokal-
ne politike) prikazano je u sljedećoj tabeli.

BUDŽET ZA GRAĐANE 2018

POLJOPRIVREDA

KAKO TEČE 
BUDŽETSKI PROCES?
Budžetski proces se zasniva na analizi ostva-
renja prihoda u proteklom periodu, procjenama 
ekonomske osnove, prioritetnim ciljevima i poslo-
vima iz nadležnosti Grada, planiranim projektima i 
programima. Donošenje budžeta Grada propisano je 
Zakonom o principima lokalne samouprave u FBiH i 
Zakonom o budžetima u FBiH, kojim su utvrđeni po-
stupci/koraci i krajnji rokovi u pripremanju, izradi i 
usvajanju budžeta.

Aktivnosti započinju u 6. mjesecu, pripremom i ana-
lizom DOB-a za Grad Zenica, te slanjem Uputstva 
(Instrukcije) za izradu budžeta budžetskim korisni-
cima. Na osnovu budžetskih zahtjeva budžetskih 
korisnika Grada, Služba za privredu i finansije vrši 
usaglašavanja, te pristupa izradi Nacrta budžeta, a 
zatim pribavlja mišljenje i preporuke Ministarstva 
finansija Zeničko-dobojskog kantona. Nacrt utvrđuje 
Gradsko vijeće, nakon čega slijede javne rasprave o 
Nacrtu. Poslije provedenih javnih rasprava, Gradsko 
vijeće razmatra i usvaja definisani Prijedlog budže-
ta. Usvojena budžetska dokumenta se objavljuju i 
dostavljaju Ministarstvu finansija. Aktivnosti na do-
nošenju budžeta traju do 31.12. tekuće godine. 

Ukoliko se budžet ne donese prije početka godine za 
koju se budžet donosi, finansiranje se vrši privreme-
no, na osnovu odluke o privremenom finansiranju. 
Budžet se treba donijeti najkasnije do 31. marta go-
dine za koju se budžet donosi.

Tokom godine planirani budžetski okvir se realizu-
je, a raspoloživa sredstva se troše prema utvrđenim 
namjenama i planu, o čemu se periodično izvještava 
Gradsko vijeće.

Ostvarenje budžeta se analizira, nadzire i prati, a u 
slučaju odstupanja, vrše se izmjene budžeta po istoj 
proceduri. Nadležni organi vrše kontrolu i reviziju 
izvršavanja budžeta i izvještavanja. Slijedi grafički 
prikaz budžetskog ciklusa.

GRAD ZENICA

BUDŽET ZA GRAĐANE 2018

BUDŽETSKI PROCES – 
Proces koji obuhvata 
sve korake pri kreiranju i 
usvajanju budžeta.

DOB – Dokument okvirnog 
budžeta je akt koji sadrži 
makroekonomske projekcije 
i prognoze priliva i odliva 
budžetskih sredstava za naredne 
tri godine, a na kom se zasniva 
priprema i izrada godišnjeg 
budžeta.

EKONOMSKA OSNOVA – Materijalna 
dobra koja omogućavaju društvenu i 
individualnu egzistenciju čovjeka.

BUDŽETSKI CIKLUS

GRAD ZENICA

6. mjesec

8. mjesec

10. mjesec

7. mjesec

9. mjesec

Na osnovu prijedloga prioriteta 
za izradu DOB-a, dostavljenih 
od strane budžetskih korisnika, 
Služba za privredu i finansije 
priprema DOB koji krajem juna 
usvaja Gradonačelnik.

Budžetski korisnici podnose 
zahtjeve Službi za privredu i 
finansije za sljedeću godinu.
Kroz zahtjeve korisnika budžeta 
mogu biti ispoljene i potrebe
građana koji djeluju putem NVO i
 udruženja građana.

Služba za privredu i finansije 
priprema Nacrt budžeta, koji 
je usklađen sa smjernicama iz 
Uputstva (Instrukcije).

Služba za privredu i finansije 
treba da budžetskim korisni-
cima Grada proslijedi Uputstvo 
(Instrukciju) o pripremanju 
Nacrta budžeta (daje projekcije 
budžetskih sredstava i ograni-
čenja potrošnje za budžetske 
korisnike, postupak i dinamiku 
pripreme budžeta).

Služba za privredu i finansije 
sprovodi konsultacije sa budžet-
skim korisnicima u vezi sa nji-
hovim zahtjevima i prioritetima 
budžetske potrošnje.

BUDŽETSKI CIKLUS sa naglaskom na mjesece 
kada se građani mogu uključiti (polja označena 
plavom bojom) i kako to mogu da učine.

12. mjesec

12. mjesec

11. mjesec

11. mjesec

12. mjesec

Organizuje se javna rasprava.
Primjedbe i sugestije sa javne
rasprave se sumiraju i eventualno 
ugrađuju u tekst Prijedloga
budžeta.

Gradsko vijeće dostavlja Službi 
za privredu i finansije usvojeni 
budžet i odluku o izvršavanju 
budžeta.

Gradonačelnik dostavlja Grad-
skom vijeću pripremljeni Nacrt.

Gradsko vijeće se izjašnjava: 
utvrđuje Nacrt budžeta i dostav-
lja ga na javnu raspravu.
Moguće je učešće građana 
putem NVO i grupa građana, kroz
dostavljanje zahtjeva vijećnicima
ili radnim tijelima Vijeća.

Gradsko vijeće usvaja Prijedlog 
budžeta.
Indirektna mogućnost učešća
građana putem amandmanskog
djelovanja vijećnika.

BUDŽET ZA GRAĐANE 2018

OPĆI OKVIR ZA 
DONOŠENJE BUDŽETA
U Federaciji Bosne i Hercegovine, javni prihodi po 
osnovu poreza, taksi, naknada, doprinosa i drugih 
prihoda ostvaruju se, prikupljaju i raspoređuju pre-
ma važećim propisima na teritoriji Federacije Bo-
sne i Hercegovine, a služe za finansiranje funkcija 
Federacije, kantona, jedinica lokalne samouprave i 
direkcija cesta. Prema projekcijama izrađenim od 
strane Odjeljenja za makroekonomsku analizu UIO 
(OMA), u 2018. godini se očekuje blagi rast prihoda 
od indirektnih poreza koji pripadaju Gradu Zenica, 
kao i prihoda od poreza na dohodak koji pripadaju 
jedinicama lokalne samouprave.

U Budžetu Grada Zenica za 2018. godinu, neporezni 
prihodi, tekući transferi, kao i kapitalni transferi pla-
nirani su u nešto manjem iznosu od prošlogodišnjeg.

Značajan porast se očekuje kod kapitalnih primitaka, 
s obzirom da je planirana prodaja garaža.

Za 2018. godinu planiran je i višak prihoda nad ras-
hodima – suficit iz prethodne godine u iznosu od 
4.000.000,00 KM, koji je namijenjen za rješavanje 
problema grijanja Grada, a kao učešće istog u osni-
vačkom ulogu u joint venture kompaniju.

GRAD ZENICA

BUDŽET ZA GRAĐANE 2017

INDIREKTNI POREZI – Uvozne i 
izvozne carine, akcize, porez na 
dodatnu vrijednost i sve druge 
poreze obračunate na robu i usluge, 
uključujući poreze na promet i 
putarine.

PRIMICI - su prilivi 
novca od finansijske i 
nefinansijske imovine i 
zaduživanja.

TRANSFERI – Predstavljaju 
bespovratna novčana 
sredstva, koja inostrane 
vlade / međunarodne 
organizacije / nevladini 
izvori uplaćuju državnim 
organima ili koja viši nivoi 
vlasti uplaćuju nižim 
nivoima vlasti, a najčešće 
za unaprijed definisane 
namjene.

BUDŽET ZA GRAĐANE 2018

KAKO SE PUNI BUDŽET 
GRADA ZENICA?

GRAD ZENICA

PRIHODI OD POREZA 20.282.080,00
NEPOREZNI PRIHODI 15.213.700,00
PRIMLJENI TEKUĆI TRANSFERI I DONACIJE 2.138.000,00
PRIMLJENI KAPITALNI TRANSFERI 1.895.000,00
KAPITALNI PRIMICI 2.786.000,00
PRENOS NAMJ. SRED. CZ PO ZAKONU O ZAŠTITI I SPAŠ. LJUDI 
... - 0,5%, NEUTROŠENIH U PRETHODNOJ GODINI 1.300.000,00

PRIMLJENI TRANSFERI OD OSTALIH NIVOA VLASTI - 
NAMJENSKE DOZNAKE 7.618.000,00

51.232.780,00 KM
UKUPNI PRIHODI I PRIMICI 
BUDŽETA GRADA ZENICA

1

1

2

Planirani prihodi i primici Budžeta Grada Zenica
za 2018. godinu sa suficitom iz prethodne godine
ukupno iznose 55.232.780 KM.

20.282.080,00 KM
PRIHODI OD POREZA

15.213.700,00 KM
NEPOREZNI PRIHODI

PRIHODI OD NEFINANSIJSKIH JP I FINANSIJSKIH JI 1.690.000,00
ADMINISTRATIVNE TAKSE 510.000,00
KOMUNALNE NAKNADE I TAKSE 4.450.000,00
OSTALE BUDŽETSKE NAKNADE I TAKSE 6.571.000,00
NAKNADE I TAKSE PO FEDERALNIM ZAKONIMA I DRUGIM 
PROPISIMA 1.497.800,00

PRIHODI OD PRUŽANJA JAVNIH USLUGA I VLASTITI PRIHODI 197.000,00
NOVČANE KAZNE 195.500,00
OSTALI NEPOREZNI PRIHODI 102.400,00

POREZ NA IMOVINU 2.822.000,00
POREZ NA DOHODAK 5.491.000,00
PRIHODI OD INDIREKTNIH POREZA 11.961.158,00
OSTALI POREZNI PRIHODI 7.922,00

1

2

3

4

BUDŽET ZA GRAĐANE 2018

Budžet Grada Zenica se najviše puni iz prihoda koji 
se dijele između lokalnog i viših nivoa vlasti (PDV-a, 
poreza na dohodak, te određenih naknada i transfe-
ra), a koji čine više od 70% budžeta. Na ove prihode i 
primitke lokalna zajednica ne može uticati.
Treba napomenuti i činjenicu da se u okviru ostalih 
budžetskih naknada i taksi u iznosu od 6.571.000 KM 
nalaze sljedeći prihodi:

NAKNADA ZA OSIGURANJE OD POŽARA 180.000 KM

NAKNADA ZA UREĐENJE GRAĐEVINSKOG ZEMLJIŠTA 800.000 KM
NAKNADA ZA KORIŠTENJE GRAĐEVINSKOG ZEMLJIŠTA 2.550.000 KM
NAKNADA PO OSNOVU PRIRODNIH POGODNOSTI – RENTA 940.000 KM
NAKNADE ZA ZAUZIMANJE JAVNIH POVRŠINA 500.000 KM
KOMUNALNE NAKNADE U SKLADU SA KANTONALNIM 
PROPISIMA ZA POSEBNE NAMJENE 1.300.000 KM

GRAD ZENICA

JAVNA POTROŠNJA - 
To su svi izdaci Grada 
u najširem smislu, za 
obavljanje zakonom 
predviđenih funkcija.

BUDŽETSKA REZERVA - 
Novčana sredstva koja 
se u budžetu izdvajaju 
za hitne i neplanirane 
situacije.

SUBVENCIJE - Tekući transferi 
koji predstavljaju bespovratnu 
pomoć pravnim ili fizičkim 
licima uslovljenu posebnom 
vrstom djelatnosti ili statusom 
primaoca.

GDJE SE RASPOREĐUJE
BUDŽETSKI NOVAC?
Prioriteti u potrošnji za 2018. godinu su: javna potrošnja, 
otplata po osnovu zaduženja, stambeno-komunalni 
poslovi, socijalna zaštita, podsticaj razvoja poduzet-
ništva i poljoprivrede, odnosno smanjenje nezapo-
slenosti, te kapitalni izdaci za koje su utvrđeni priori-
teti finansiranja strateškim dokumentima.
Rashodi za redovnu djelatnost podrazumijevaju plaće, 
naknade troškova zaposlenih, doprinose poslodavca, 
materijalne i druge troškove neophodne za rad budžet-
skih korisnika, naknade za rad u Gradskom vijeću i rad-
nim tijelima Gradskog vijeća, te nabavku opreme za or-
gane uprave, a za 2018. godinu su planirani u iznosu od 
12.081.200,00 KM ili 23,58% ukupnog Budžeta.
Kada posmatramo strukturu budžetske potrošnje, 
vidljivo je da se u 2018. godini najviše sredstava na-
mjerava izdvojiti na rashode za posebne namjene i 
to 61,26% od ukupno predviđenih rashoda. Ovdje 
spadaju: tekući transferi pojedincima i nevladinim 
organizacijama, subvencije, kapitalni transferi, iz-
daci za izmirivanje obaveza po osnovu duga, izdaci 
za nabavku i održavanje stalnih sredstava, izdaci za 
materijal i usluge za javne ustanove, stambeno-ko-
munalne usluge, itd. U okviru rashoda za posebne 
namjene, izdvojene grupe rashoda, finansirane iz 
zasebnih izvora, su:

 �  Namjenska sredstva za zaštitu od požara od na-
knada za vatrogastvo, koja iznose 0,39% Budžeta 
za 2018. godinu,

 �  Namjenska sredstva Civilne zaštite po Zakonu o 
zaštiti i spašavanju ljudi i materijalnih dobara od 
prirodnih i drugih nesreća (zajedno sa prenesenim 
sredstvima koja nisu potrošena prethodne godi-
ne), koja iznose 3,81% Budžeta za 2018. godinu i

 �  Sredstva Fonda za zaštitu okoline (zajedno sa 
prenesenim sredstvima koja nisu potrošena 
prethodne godine), koja iznose 1,12% Budžeta za 
2018. godinu.

Tekuća budžetska rezerva iznosi 0,29% ukupnih 
rashoda.

BUDŽET ZA GRAĐANE 2018

GRAD ZENICA

RASHODI

51.232.780,00 KM
UKUPNI RASHODI I IZDACI 
BUDŽETA GRADA ZENICA

REDOVNA DJELATNOST 12.081.200,00

POSEBNE NAMJENE 31.383.580,00

TEKUĆA BUDŽETSKA REZERVA 150.000,00

TRANSFERI OD OSTALIH NIVOA VLASTI - 
NAMJENSKE DOZNAKE 7.618.000,00

PLAĆE I NAKNADE TROŠKOVA ZAPOSLENIH  
(UKLJUČUJUĆI DOPRINOSE) 9.972.500,00

IZDACI ZA MATERIJAL I USLUGE 2.050.700,00
IZDACI ZA NABAVKU STALNIH SREDSTAVA 58.000,00

IZDACI ZA MATERIJAL I USLUGE 9.749.500,00
TEKUĆI TRANSFERI I DRUGI TEKUĆI RASHODI 7.443.080,00
KAPITALNI TRANSFERI 918.000,00
IZDACI ZA KAMATE 850.000,00
IZDACI ZA NABAVKU STALNIH SREDSTAVA 7.390.000,00
IZDACI ZA OTPLATE DUGOVA 2.310.000,00
NAMJENSKA SRED. ZA ZAŠTITU OD POŽARA OD NAKNADA 
ZA VATROGASTVO 200.000,00

NAMJENSKA SRED. CZ PO ZAKONU O ZAŠTITI I SPAŠ. LJUDI 
... - 0,5% 1.950.000,00

SREDSTVA FONDA ZA ZAŠTITU OKOLINE SA NEUTROŠ. 
SREDSTVIMA U PRETH. G. 573.000,00

IZDVAJANJA U OBLASTI 
OBRAZOVANJA I EDUKACIJE
MLADIH
Za aktivnosti iz oblasti obrazovanja i edukacije mla-
dih u 2018. godini planirana su sredstva u ukupnom 
iznosu od 1.779.200,00 KM ili 3,47% od ukupnih ras-
hoda i izdataka budžeta.
Na sljedećem grafiku predstavljena je struktura iz-
dvajanja u oblasti obrazovanja i edukacije mladih.

GRAD ZENICA

1.779.200 KM 
UKUPNO

STUDENTSKE STIPENDIJE I KREDITI (KANTON) 876.000,00
PREDŠKOLSKO OBRAZOVANJE 800.000,00
STIPENDIJE ZA NADARENE STUDENTE I NAGRADE 38.200,00
PROGRAMI I PROJEKTI ZA MLADE I DJECU 30.000,00
REALIZACIJA STRATEGIJE RAZVOJA ZA MLADE 20.000,00
PROJEKTI IZ OBLASTI OBRAZOVANJA 15.000,00

IZDVAJANJA U OBLASTI 
POLJOPRIVREDE
U 2018. godini za podsticaj poljoprivredne proizvod-
nje planirano je da se izdvoji 600.000,00 KM. Sred-
stva će biti implementirana kroz Program mjera za 
unapređenje poljoprivrede u 2018. godini na po-
dručju Grada Zenice, kojim se želi postići: smanjenje 
stope nezaposlenosti na području Grada, povećanje 
broja obrađenih parcela i povećanje obima poljopri-
vredne proizvodnje, stvaranje tržišno orijentisanih 
poljoprivrednih proizvođača, uvezivanje sa otkuplji-
vačkim kapacitetima, očuvanje i proširenje stočnog 
fonda, samozapošljavanje u poljoprivredi i razvoj ru-
ralnog područja.
Dodjela podsticaja vršit će se po javnom pozivu i na 
osnovu transparentnih kriterija, o čemu će potenci-
jalni korisnici biti obaviješteni putem web stranice 
Grada i medija.

PODSTICAJ ZA BILJNU PROIZVODNJU 292.000,00
PODSTICAJI ZA ANIMALNU PROIZVODNJU 220.000,00
SUFINANSIRANJE U KAPITALNA ULAGANJA U 
POLJOPRIVREDI 88.000,00

2018.
600.000,00 KM





IZDVAJANJA U OBLASTI
SOCIJALNE POLITIKE
Za zadovoljenje socijalnih potreba, Grad Zenica 
planira iznos od 8.798.000,00 ili 17,17% ukupnog 
budžeta. U sljedećem grafiku je predstavljeno izdva-
janje u oblasti socijalne politike za pojedine stavke.

8.798.000,00 KM 
UKUPNO

FINANSIRANJE POSLOVA IZ NADLEŽNOSTI CENTRA ZA 
SOCIJALNI RAD 6.268.000,00

NEPROFITNO-SOCIJALNO STANOVANJE 1.600.000,00
TROŠKOVI PRIJEVOZA ĐAKA I DRUGIH SOCIJALNO 
UGROŽENIH KATEGORIJA 350.000,00

RAD GRADSKE NARODNE KUHINJE 450.000,00
PROGRAMI I PROJEKTI U OBLASTI SOCIJALNE ZAŠTITE 45.000,00
OSTALE JAVNE SOCIJALNE POMOĆI 85.000,00

GRAD ZENICA

IZDVAJANJA ZA KULTURU
U Budžetu za 2018. godinu planirana su sredstva 
za kulturu u ukupnom iznosu od 275.000,00 KM ili 
0,54% od ukupnih rashoda i izdataka budžeta. Tako-
đe, Grad snosi i troškove grijanja ustanova iz oblasti 
kulture, a po osnovu ugovora potpisanog sa JP ‘’Gri-
janje’’ Zenica.
Na sljedećem grafiku predstavljena je struktura iz-
dvajanja u oblasti kulture.

TEKUĆI TRANSFER ZA KULTURU 170.000,00
PROGRAMI I PROJEKTI IZ OBLASTI KULTURE 40.000,00
OPREMA I ADAPTACIJA DOMOVA KULTURE (BNP, MUZEJ, 
BIBLIOTEKA, PREPOROD, NAPREDAK, PROSVJETA) 50.000,00

OBNOVA KULTURNO-HISTORIJSKOG NASLIJEĐA 15.000,00

IZDVAJANJA ZA SPORT
Za oblast sporta u 2018. godini, Grad je planirao iz-
dvojiti sredstva u ukupnom iznosu od 1.061.000,00 
KM ili 2,07% od ukupnih rashoda i izdataka budžeta.
Na sljedećem grafiku predstavljena je struktura 
izdvajanja u oblasti sporta.

BUDŽET ZA GRAĐANE 2018

1.061.000,00 KM 
UKUPNO

TEKUĆI TRANSFERI ZA SPORT 550.000,00
PROGRAMI I PROJEKTI IZ OBLASTI SPORTA 15.000,00
ODRŽAVANJE SPORTSKIH OBJEKATA 346.000,00
ODRŽAVANJE ZELENIH POVRŠINA, SPORTSKIH IGRALIŠTA 50.000,00
IZGRADNJA I UREĐENJE SPORTSKIH IGRALIŠTA 100.000,00

GRAD ZENICA

IZDVAJANJA U OBLASTI
KOMUNALNE ZAJEDNIČKE
POTROŠNJE
U oblasti komunalne zajedničke potrošnje Grad je 
planirao iznos od 17.313.000 KM ili 33,79% ukupnog 
budžeta. Najznačajnija izdvajanja za potrebe Grada 
iz ove oblasti data su u sljedećoj tabeli.

ODRŽAVANJE KOMUNALNE HIGIJENE GRADA 2.250.000,00
USLUGE DEPONOVANJA KOMUNALNOG OTPADA 1.000.000,00
PUTNA INFRASTRUKTURA 4.240.000,00
UTROŠAK ELEKTRIČNE ENERGIJE (JAVNA RASVJETA) 930.000,00
TEKUĆE ODRŽAVANJE JAVNE RASVJETE, SAOBRAĆAJNE 
SIGNALIZACIJE I SL. 300.000,00

IZGRADNJA JAVNE RASVJETE 650.000,00
VODOPRIVREDA 1.588.000,00
NADZOR NA KOMUNALNOJ INFRASTRUKTURI I PROJEKTNA 
DOKUMENTACIJA 750.000,00

NABAVKA GRAĐEVINA I OPREME 455.000,00
FINANSIRANJE RADA JP REGIONALNI VODOVOD “PLAVA VODA“ 
D.O.O. TRAVNIK 420.000,00

BICIKLISTIČKE I PJEŠAČKE STAZE, IGRALIŠTA I DR. 277.000,00
UTOPLJAVANJE STAMBENIH ZGRADA I DRUGIH OBJEKATA 206.000,00
ODRŽAVANJE I FUNKCIONISANJE AZILA ZA NAPUŠTENE 
ŽIVOTINJE 150.000,00

DEKORACIJA GRADSKIH ULICA I TRGOVA 30.000,00
ČIŠĆENJE RIJEČNIH KORITA, DIVLJIH DEPONIJA, 
ZBRINJAVANJE ANIMALNOG OTPADA I DR. 100.000,00

ODRŽAVANJE KIŠNE KANALIZACIJE 90.000,00
ODRŽAVANJE SPOMEN-OBILJEŽJA 20.000,00
OBAVEZE PO ZADUŽIVANJU I GARANCIJAMA GRADA ZENICA 3.588.000,00

U svrhu redovnog i investicionog, kao i zimskog 
održavanja putne mreže planirana su sredstva u 
ukupnom iznosu od 4.240.000,00 KM. U okviru na-
vedenog iznosa uključena su  i sredstva u iznosu od 
700.000,00 KM koja se odnose na projekte sanacije 
klizišta Gradskog groblja Crkvice i sliva Babine rijeke.  
Izdvajanja za izgradnju javne rasvjete u 2018. godini 
planirana su u iznosu od 650.000,00 KM, a odnose 
se na plaćanje rata po Projektu rekonstrukcije i mo-
dernizacije sistema javne rasvjete iz 2013. godine u 
ukupnom iznosu od 525.463,10 KM i nove projekte 
izgradnje javne rasvjete u iznosu od 124.536,90 KM.
U oblasti vodoprivrede planirana su sredstva u uku-
pnom iznosu od 1.588.000,00 KM, od čega se iznos 
od 1.200.000,00 KM odnosi na procijenjenu vrijed-
nost projekata koji se realizuju iz utroška sredstava 
vodnih naknada.
Na ime nabavke građevina i opreme (autobuske nad-
strešnice, javni satovi, displeji, podzemni kontejneri, 
osvjetljavanje mostova LED rasvjetom, biciklistička 
stajališta i dr.) planirana su sredstva u iznosu od 
455.000,00 KM.
U Budžetu Grada Zenica za 2018. godinu planirana 
su i sredstva na ime vlastitog doprinosa za finansira-
nje izgradnje infrastrukturnih sadržaja (biciklističke, 
pješačke staze, igrališta i sl.), a vezano za grant KfW 
za projekat “Prikupljanje i tretman otpadnih voda u 
Zenici”, u iznosu od 277.000,00 KM.
U svrhu rješavanja problema grijanja u Zenici, plani-
rana su sredstva u iznosu od 4.000.000,00 KM i to u 
vidu osnivačkog uloga Grada u joint venture kompa-
niju. Finansiranje je predviđeno iz viška prihoda nad 
rashodima iz prethodne godine.

BUDŽET ZA GRAĐANE 2018

ZADUŽIVANJE
Za izmirivanje obaveza po zaduživanju i garancijama 
Grada Zenica planirana su sredstva u ukupnom izno-
su od 3.588.000 KM, kako slijedi:

 �  za Projekat izgradnje glavne gradske magistrale 
(GGM) u Zenici (otplata vanjskog duga: 2.310.000 
KM, 

 �  kamate po ovom kreditu od Saudijskog fonda za 
GGM 850.000 KM, 

 �  za plaćanje anuiteta po kreditu za realizaciju Pro-
jekta sanacije deponije Siđe 280.000 KM (prikaza-
no na poziciji kapitalni transferi) i

 �  za plaćanje kamate po kreditu za realizaciju Pro-
jekta regionalni vodovod Plava voda 148.000 KM 
(prikazano na poziciji kapitalni transferi).

GRAD ZENICA

19,47%

80,53%

PLAĆE I NAKNADE TROŠKOVA 
ZAPOSLENIH (UKLJUČUJUĆI 
I DOPRINOSE)

OSTALI BUDŽETSKI IZDACI 

RASHODI ZA PLAĆE I 
TROŠKOVE LOKALNE 
ADMINISTRACIJE
U okviru budžetske potrošnje za plaće (bruto plaće i 
doprinosi i naknade troškova) zaposlenih u gradskoj 
upravi i JU Centar za socijalni rad planira se izdvoji-
ti iznos od 9.972.500 KM, što predstavlja 19,47% od 
ukupnog budžeta tj. ukupnih prihoda i primitaka.

BUDŽET ZA GRAĐANE 2018

Budžet za građane Grada Zenica je pojednostavljeni
i ilustrovani prikaz određenih dijelova dokumenta
Budžeta Grada Zenica.

Ovaj jednostavni i ilustrativni izvještaj omogućit
će vam da razumijete kako gradska vlast za vas i u
vaše ime troši novac.

POGLEDAJTE I PITAJTE NAS!

BUDŽET ZA GRAĐANE GRADA ZENICA

http://www.zenica.ba/gradska-uprava/budzet/budzet-za-gradane/

BUDŽET GRADA ZENICA

http://www.zenica.ba/gradska-uprava/budzet/

GRAD ZENICA

